FILIPENSES 1:1 i FILIPENSES 1:6-8

Idi oojai ooji Paavora
avaavoitudadami Filipoosiara
oidacami

1 Aana Paavora aamadu Timoteo arpipioofiigada
Suusi Cristo dai ganoojidi idi oojai vaasi
aapima  garaadufii  Filipoosiara  oidacami

ismaacada vaavoitudai Suusi Cristo aamadu
tataaanadamigada dai  sonarguucacamigada

tataaanadami. 2 Aatama ipalidi siDiuusi garooga
aamadu gartaaanadamiga Suusi Cristo caagacara
gannaijadagi dai ganiibastudacan tadacagi.

3 Alia baigifialidifia aana gifiDiuusigacada
siaascada gantatagitodagi. 4 Dai siuu duucu
gamamadada aana aapima ganvaatara VAASCATA
alia baigifnalidifia aana. 5 Aidasi abiaadara
vaavoitu aapima aipaco garsoicai aatama Diuusi
aa duifidadara. 6-8 Aana aliasi ganoigadai aapima
dai Diuusi caagacara gannaidi poduucai isduucai
cangacara gifinaidi aana aapa dai Diuusi gansoicai
aapima poduucai isduucai gifisoical aana aapa
tasai maivul fioocaifia aatama agai siaascada
soimaa taatamadagi. Maisapi aana cascada alia
soimaa taataca aana aamadu aapima aapa. Diuusi
garsoicali aapa tatai maiduduaadicuda aatama
siaascada  vaan guuquivagi dudunucamiara
gaaagiditai isSuusi Cristo arcaagacara vuviadami.
Diuusi arnaijadami isaliasi ganoigadai aana
aapima vaascatai. Suusi Cristo aana gifiaamadu

daja cascada ganoigadai aana poduucai
isduucai ganoigadai. Vaasi imaasicada saalicada
vaavoitudai aana isDiuusi ismaacada gansoi
mascaagacara oidacagi aidamasi utudama
vaavoitu agai apiagansoicadamu asta siaascada
diviagi Suusi Cristo. Dai caagadu ispoduucai

vaavoitudai aana. ? Daanai aana Diuusi masai
vaamioma caaga oigadaifia aapima ganaadufii

vaavoitudadami dai sai Diuusi ganmaacana
vaamioma maatadagai vai vaamioma maata
caaca aapima Diuusi fiiooquida. 10 Vai poduucai
vaamioma caaga maataca aapima istumaasi
arcaagaducami dai istumaasi armaicaagaducami.
Dai poduucai istutiadamu aapima iscaagacara
oidacagi dai maitiipucamu istucada gapiara
ganvupadagi tomali amo oodami siaascada diviagi
Suusi Cristo. 11 Dai Suusi Cristo gansoifiamu
mai caagacara oidaca aapima. Dai poduucai
aa naijjadamu masduucai oidaga aapima dai agai
pocaitiada isDiuusi alia caa tuiga dai poduucai
siaa duutuadamu agai aapa.

12 Gifiaadufii aana ipalidi iscaaga maataca
aapima isvaasi istumaasi apavueeyi aanacada
sal gomaasi apavueeyi aanacada sal vaamioma
mui oodami maatana isSuusi Cristo arcaagacara
vuviadami. 13 Dai poduucai vaasi idi
sandaarugada agaa rai aamadu vaascatai
ismaacada arai quiidiara oidaga maatana ifisaana
maisapi gaaagiditai isSuusi Cristo arcaagacara
vuviadami. 14 Dai cayoga vaasi garaadufii
vaamioma caaga vaavoitudai isgarDiuusiga
garnuucada dai maiduduaadicuitai gaaagidi

Diuusi fiiooquida naidi agai ifisaana maiduaadicui
tomasi maisapi cascada agai maiduduaadicui
AApA.

1517 Aamoco  saalicada  gifiaagacoi  alia
cangacara gifinaidifia aoodami gamamaatatulditai
aana Diuusi fiooquida. Agai vaa oodami
ismaacada gifiaagacoi soigifialiatuda alidi cascada
gaaagidifa isSuusi Cristo arcaagacara vuviadami.
Povuaadana agai masai caagacara naidifia aapa

dai _aamoco saalicada idufiia alidi Diuusi  aa
duifidada cascada gaaagidifia isSuusi Cristo

arcaagacara vuviadami. Damos agaa gia choo,
mospovuaadana agai masai caagacara naidifia
aapa. Damos aa vaavoitudadami caaga tutuiga
dai cascada gaaagidifia isSuusi Cristo arcaagacara
vuviadami. Agai aliasi gifioigadai dai caaga maata
ifisaana gaaagidifia isSuusi Cristo arcasgacara
vuviadami dai cascada maisapi aana. 18 Tuido,
tomasioora aagai isSuusi Cristo arcaagacara
vuviadami damos aagada istumaasi Diuusi
ipalidi.  Amoco saalicada idufiia alidi Diuusi
aa duifidada cascada gaaagidifia isSuusi Cristo
arcaagacara vuviadami damos aa gia povuaadana
masal caagacara naidifia. Damos aagada agai
Diuusi fiiooquida cascada cabaigifialidi aana.

Dai apiabaigifialiadamu aana. 19 Moscaaga
maata aana isdaanai aapima Diuusi aana
gifivaatara dai caaga maata aana isgifisoicai Diuusi
Ibaada agai vaa ismaacada aamadu daja Suusi
Cristo cascada vaasi istumaasicada apavueeyi
aanacada Diuusi caagacara gifivusaida agai. 20 Aana
maata ismaitivuaada ifiagai istucada siaa aradagi
aana dai maata aana ismaiduaadicuitai aagada

iflaagai Diuusi fiooquida vai sivi apan duucai
aaquioma vaamioma naijadagl dai tatagitodagi
aoodami iscaagacara oidaga aana dai imaasicada
siaa duutuadagi noodami Suusi Cristo aapa tomasi
camuu aana isquiaa oidacagi aapa. 21 Tami
oidigi daama ipalidi aana isivuaadagi mosacaasi
istumaasi ipalidi Suusi Cristo dai siaascada
muquia aana vaascara agai aamadu daacamu
aana dai goovai aramo istumaasi caagaducami.
22 Damos isquiaa oidaca aana tami oidigi daama
istutuidi aanaisapiaivuaadagi Diuusiaa duifidada.
Dai vaascara maimaata aana istumaasi ipalidi
ismuquiagi isoidacagi. 23 Alia sijaiga ismatia
aana ismaacada ipalidi. Aana baiyoma ipalidi
ismuquiagi dai Suusi Cristo aamadu daacagi
poduucai siooma arcaagai aana gifivaatara.
24 Damos aapima ganvaatara siooma arcaagai
isapiaoidaca aana tami oidigi daama. 25 Aana
caaga maata isgifitagito aapima cascada poalidi
aana isquiaa oidaca ifiagai aana ganaamadu,
dai gansoifiagi mai vaamioma vaavoituda
aapima Suusi Cristo dai vaamioma baiganaliada.
26 Poduucai ganaamadu daacamu aana apamu
vai poduucai aagida aapima aa siaa caaga ivueeyi
Suusi Cristo aapimacada.

27 Dai vaascara avar caagacara oidaca
aapima  masducatai mai  Suusi  Cristo
mamaatatuldaragada. Aana ipalidi iscajiomacagi
masmoaa caagacara oidaga tomasi ganaamadu
daja aana ismaacasi aapa, dai cajiomaca
ifialidi aana aapa masai amadugan duucai
tatagitoli dai masai vaascatali apiaaagidifia aa

oodami Suusi Cristo mamaatatuldargada, 28 dai
maitandadagitoda isganaabacatada ismaacada
ganvuidaru vaata. Imaasicada caaga maatacamu
agaiismaiiimia agai Diuusi aamadu damos Diuusi
caagacara ganvuvaidamu aapima. Aagi Diuusi
maatatuldamu gomaasi. 29 Diuusi ganmaa
oigaragai masvaavoitudagi Suusi Cristo dai
massoimaa taatagi agaicada vuidara vaatacatai
vaASl soimaascami ivuaadatai Diuusi aa duifidada
dai poduucai gia arcaagai. 30 Aapima naidi
isducatai soimaa taatamaifia aana. Dai maata
aapima aapa isducatai soimaa taataca aana Sivi.

Dai aapima gifiapan duucai soimaa taatamai aapa.

2

1 Camaata aapima isSuusi Cristo gansoicai, dai
isagai baiganaliatudai ganoigadaitai, dai maata
aapima isDiuusi Ibaada ganaamadu daja dai
soigaalidi aapimacada. 2Mosamo tagitoidagai avar
viaaca aapima dai ganoigaadavurai Amo siaagama
duucai, dai maicaada tannaijada dai mainaana
caiti annaijada aipaco dai poduucai vaamioma
baigifialiatudadamu aapima. 3 Soicadavurai aa
maisiu aagi gantagitoca dai maitavar gagarducada
ganaliada vaascatai gaaagai ispovanaliadagi
sal aadufida vaamioma argagarducada Siaagi
agai. 4 Vaascatai aliasi gaaagai istatagitodagi
isducatai istutuidi issoicadagi aa dai maisiu aagi
gansoicadagi.

5 Aapima gaaagai isapan duucai tatagitodagi
Suusi Cristo. 67 Tomasi agai arDiuusi vaascara
dagito gasaalicamiga chiaaqui uumigi dai oodami

duucai vuusai dai gooquiara arpioofiigadacatadai
vaasi oodami. 8 Dai caoodamitucai maigaducada
ganlidifia dai gadagito masmuaagi curusiaba
idufiia aliditai istumaasi oogada ipalidi tomasi
aliasi arsiaa araragaicana masmuaagi amaadutai

curusiaba. 9 Cascada Diuusi maa Suusi Cristo
vaamioma gaducada daasicami istomali amo

amai, 10 sai vaamioma siaa duutudaifia vaascatai
tavaagiara dai oidigi daama dai davaarai uta
istomali namo amai. 11 Vai poduucai vaasi naana
maasi oodami matiagi dai pocaitiadagi isSuusi

Cristo artaaanadami dai siaa duutuada agai Diuusi
gArooga.

1213 Cascada  gifiaadufii  graagai  isapi-
agifiaagiditai caaca aapima tomasi maitanaamadu
daja aana poduucai isduucai gifiaagidifia
aapima aidasi ganaamadu daja aana. Diuusi
ganaamadu daja aapima aamadutai dai gansoicai
maicaagacara oidaca aapima poduucai isduucai
ipalidi agai cascada ganaagavurai iscaagacara
oidacagi saalicada aabaiditai Diuusi caagacara
ganvuvaididatai agai.

14 Maitavar vui fiioocada Diuusi tomali
maitanvupui fHioocada ganaadufii aamadu.
15-16 Vai tomali amaadutai maitatagaifia tomali
AmMO istumaasi istucada gapiara ganvupadagi
baiyomavar caagacara oidaca. Aapima

arDiuusi maamarada dai mui oodami soimaasi
ivuaadami saagida oidaga aapima. Dai caaga

gamamaatatuldiadagi ismaacada aagai Suusi
Cristo isducatai gaaagai isoidacagi dai isducatai
vaascara oidaca aatama agai aamadu, vai

siaascada aoodami ismaacada oidigi daama
oidaga naijadagi isducatai oidaga aapima
poduucai matia agai ispoduucai gaaagai
isoidacagi. Dai poduucai siaascada diviagi
Suusi Cristo aana baigifiAliadamu aapimacada
maatacatai ismaimosaagicada aapima gansaagida
aimaraitadai ganaagidifia aana Diuusi hiooquida.
17 Isaapima vaamioma vaavoitudagi dai
vaamioma siaa duutuadagi Diuusi muucucai
aana, aana gia ipalidi ismuquiagi. Dai vaascara
baigifialidi aana tomasi muu aana aapimacada.
18 Dai aapima avar baiganaliada aapa gifiapan
duucai.

19 Aana poalidi isataaanadami Suusi Cristo
ipalidi isotoma gaamucu ganootosda aana
goTimoteo, dai aana gia ganootosda ifialidi
vai poduucai siaascada apamu diviagi goovai
vaamioma baigifialiada aana maatacai masduucai
daraaja aapima. 20 Maitiipu amai tami ismaacada
gifiapan duucai tatagitoi dai saalicada gansoifia
alidifia. 21 Vaascatai gogaa mosaagi gantatagitoifia
dai maivuaman alidifia isivuaadagi Suusi Cristo
aa duifidada. 22 Camaata aapima isTimoteo
caaga tuiga goovai ivueeyi istumaasi aagai. Dai
caaga maata aapima isducatai gifisoical goovai
gaaagidifia isSuusi Cristo arcaagacara vuviadami.
Goovai gifisoical Apan duucai isduucai soicai Amo
ali gaali gaooga. 23 Cascada ganootosda ifialidi
aana mosmaatacai mastumaasi idufiia agai tami
maisacarara aanacada. 24 Aana poalidi isDiuusi
gifimaquia agal oigaragai isaagli maaca gannaida
aana otoma.

25 Aana poalidi isgaaagai isganootosda aana
garadufilii Epafarodito ismaacada gifisoicai dai
gifiapan duucai soimaa taatamai gaaagiditai

Diuusi fiooquida. Aapima gifiootosi aidasi
tagitocatadai aana. 26 Goovai poalidi masaapima
maibaiganalidi maatacai iscococatadai

goovai cascada gannaida alidi goovai aapima

vaascatai. 27 Vaavoava issaalicada cococatadai
goovali baitoma muu damos Diuusi soigaali

goovaicada dai aanacada aapa ansai poduucai
maivaamioma soigifialidifia. 28 Cascada
saalicada ganootosda ifialidi aana vai poduucai
baiganalda aapima taagacai apamu. Dai poduucai
camaisii soigifialiadamu aana. 2930 Cascada
baiganaliaragacada avar miaadagida. Goovai
argaradufii vaavoitudadami. Gantagitovurai
aapima isgoovai baitoma muu gaaagiditai Diuusi
fiooquida. Baitoma muu goovai gifisoicaitai
istumaasiara maitistutuidi aapima isgifisoifiagi
maacasi daraajatai. Gaaagai masgagarducada
duucai naijadagi vaascatai ismaacada apan
tuutuiga goEpafarodito.

3

1 Dai sivi gifiaadufii gaaagai masbaiganaliadagi.
Aapima arDiuusi maamarada cascada.
Aana maioojodai isganoojiadagi agai vaa
fiooqui ismaacada casi ganooji aana dai
aapima  ganvaatara gia  arsoifii  goovai.
2Gannuucadacavurai agaicada ismaacada vuidara

vaata Diuusi ismaacada arsoimaasi ivuaadami
ismaacada vaavoitudai sai gaaagai isiquitaagi

gantuucuga dai poduucai caagacara vuvaquiagi
dai camaitarsoimaasi iducamicagi. 3 Damos
aatama saalicada aragai ismaacada Diuusi
caagacara vuvaitu. Diuusi Ibaada garaamadu
daja dai garsoicai issiaa duutuada aatama Diuusi.

Damos aatama maivaavoitudai sai ivuaadatai
Amo istumaasi gartuucugacada ispoduucai

istutuidi  aatama  iscaagacara  vuvaquiagi.

4 TIsiarvaavoicamudai isivuaadatai aatama
Amo  istumaasi gArtuucugaCAdA CAAZACATA

vuvacadamudai, aana gia casiooma caaga
cangacara vusaimudai siaa. 5 Aidasi vuusai
aana bomamacova tasaicada gifidaada iquita
gifituucuga.  Aana arjudiu daida arcajiudada
Benjamin. Dai ebreo taagidu garfiiooqui antai
aana caaga mai apan duucai gifidaada. Aana
arfariseo adufidacatadai, agai arjudidiu aapa
damos caaga aagidi Moseesacaru saalicamigada.
6 Dai baigifialiaragacada soimaasi taatamituldifia
aana agai ismaacada vaavoitudaifia Suusi Cristo,
dai caaga aagidifia aana vaasi isducatai garviituli
Moseesacaru dai maitiipucana sioora gapiara
gifivuupadagi tomali Amo istumaasicada. 7 Damos
aaquioma poalidifia aana sai gomaasicada
Diuusi caagacara gifinaidifia dai sivi camaata
aana ismaitarvaavoi, cavaavoitudai aana Suusi

Cristo cascada. 89 Damos vaasi istumaasi
ismaacada ivuaadatadai aana maisoifii alidi.
Saalicada vaamioma caagadu isvaavoitudai

aana gifitaaanadamiga Suusi Cristo agai
gia saalicada arsoifii.  Aidasi vaavoitu aana

Suusi Cristo viaa aana vaasiaacatai istumaasi
viaacatadai baiyoma ipaliditadai aana isSuusi

Cristo gifiaamadu daacagi dai ifisaana imiagi
agal aamadu siaascada muuquiagi. Dai sivi
maivuam ifialidi aana agaicada ismaacada
viaa. Camaivaavoitudai aana ifisistutuidi isaagi
caagacara vuusiagli aana caagacara oidacatail
tomali aagiditai vaasi ismaacada garviituli
Moseesacaru, vaavoitu aana Suusi Cristo cascada.
Diuusi caagacara gifinaidi ducami istomali
amo imidagai maisoimaasi idufiimudai aana

mosvaavoitudai aana Suusi Cristo cascada.
10-11 Mosdagito aana vaasi istumaasi ivuaadana

vaavoituda_ifialiditai Suusi Cristo dai soimaa
taata ifialidi aana poduucai isduucai soimaa taata

Suusi Cristo. Agai muu ansai aana caagacara
vusaifia gifisoimaascamigaifidara cascada aana
ipalidi iscamaisoimaasi ivuaadagi dai viaaca
ifialidi aana agali vaa guvucadagai ismaacada
viaacatadai Suusi Cristo dai duaacagi apan duucai
agai.

12 Aana ganaagidi sai maiquia vaasi imaasi
Apadui aanacada. Aana maata ifisquiaa Arsoimaasi
ivuaadami aana. Damos aana gifiaajagai
iscaagacara oidacagi isduucai ipalidi Suusi Cristo
agai caagacara gifivusaitu cascada. 13 Gifiaadufii
caaga maata aana ismaiquiaa caaga ivueeyi aana
vaaSl camaitatagitol aana istumaasi ivuaadana
mostatagitol aana istumaasi idufiia ifagai.
14 Dai poduucai vaamioma caagacara oidacamu
aana dai muucucai aana Diuusi gifivaidacamu
tavaagiamu vaavoitudaitai aana Suusi Cristo.

15 Vaascatai aatama ismaacada caaga
vaavoitudai Suusi Cristo mamaatatuldaragada

dai caaga aagidi Suusi Cristo gaaagai
isapiatatagitodagi isaliasi graagal is-
apiagarajagadagi  iscaagacarioma  oidacagi.
Dai  isaapima  maipoduucai  tatagitodagi
Diuusi ganmaatatuldamu. 16 Gaaagai
tasapiavaavoitudadagi tastumaasi camaata dai
oidacagi tasducatai camai.

17 Giflaadufii gifiapan duuquiavar oidaca.
Dai gantagitovar naijada aa vaavoitudadami
ismaacada apan duucai oidaga Timoteo dai
Epafarodito dai aana dai poduucai oidaca
aapima. 18 Camuiyoco ganaagidi aana damos
Apamu ganaagida ifalidi asta suaacaitai sai
oidaga mui oodami ismaacada vuidara vaata
Suusi Cristo mamaatatuldaragada dai maioojoidi
masaagiadagi isSuusi Cristo curusiaba muu.
19 Dai siaascada coiya agai, agai gia Diaavora
asamadu iimimu. Agai gia maivaavoitudai
Diuusi tomali maitatagitoi. Agai mosaca
cuaadagai tatagitoi dai googosi ganducami dai
oojoidi isaagadagi vaasi istumaasi soimaascami
ismaacada ivuaadana agai baiyoma gaaagai
issiaa aaradamudai agai. Agai maitatagitoi Diuusi
mosacaasi istumaasi oidaga tami oidigi daama.

20 Damos aatama maitaroidacami tanai amo
imidagai noonoigimu aatama tavaagiamu. Dai

tanal nanara aatama isdiviagi gataaanadamiga
Suusi Cristo tavaagiafidara. 21 Agai baaquia
agai gartuucuga ismaacada otoma ugiatai dai
dadadaquituda agai apan duucai ismaasi agai
tuucugada. Poduucai idufiia agai agai agai vaa
guvucadagaicada ismaacadacada taaanai agai
vaasiaacatai istumaasi oidaga.

4

1 Cascada gifiaadufii apiavar vaavoitudada
dai apiaaagiada aapima Suusi Cristo. Aana gia
saalicada gannaida ifialidi aliasi ganoigadai aana
cascada. Alia baigifialidi aana aapimacada vai
tomasioora sioora naijadagi isducatai oidaga
aapima caaga matiagi ismaisiu mosaagicada
gaaagidi aana Diuusi fiooquida aapima
gansaagida.

2 Daanai aana Evodia aamadu Sintique sai
baiduuna fiiooqui agai arvaavoitudadami cascada.
3 Dai aapi gifiadufii ismaacada gifisoicaifia gifiaa
duifidagara gadaanai aana issoicada aapi goooqui
goovai gifisoiflacai gaaagidifia isSuusi Cristo
arcaagacara vuviadami aamadu Quimifitu dai
aa ismaacada gifisoicaifia. Diuusi caooja vaascatai
goovai taataarada galiivrugara ismaacadara oojai
agal vaascatai taataarada ismaacada VaaSCara
oidaca agai agai anmadu.

4 Vaascara avar baiganaliada aapima vaavoi-
tudaitai gartaaanadamiga Suusi Cristo. Apamu
ganaagidi baigavar analiada. 5> Caagavar tuutiaca
vaasi oodami vui. Ataaanadami Suusi Cristo cao-
toma divia agai.

6 Maitavar vuama analiada tomali amo
istumaasicada. Baiyoma gaaagal MmASVAASCATA
aplamamadadagi dai  taanadagi  Diuusi
vaasli mastumaasi tagito. Baigavaranaliada
Diuusicada. 7 Ispoduucai ivuaada aapima
Diuusi ganiibastudacan tadacamu dai poduucai
siooma caaga istutuidi aapima ismaivuama
analiadagi tomali AIMO istumaasicada.

Aatama gartatagitoidacada aagl maitistutuidi
isgariibastudacan tadacagi. Suusi Cristo ivueeyi
gomaasi tomasi maimaata aatama isducatai.

8Tatagitodavuraiagiaraismaacada arvaavoi, dai
agiaraismaacada arcaagaducami, dai caagaducada
voiyara ismaacada Diuusi ganmamaacai.

9 Ivuaadavurai aapima vaasi istumaasi
ganmaatatuli aana dai istumaasi gantajai aana dai
istumaasi aagaifia aana dai istumaasi ivuaadana
aana poduuquiavar ivuaada aapima vai Diuusi
ganiibastudacan tadacana.

10 Alia baigifialidi aana Diuusicada apamu
gifisoiflacai aapima. Aana maipotaiya ifialidi
masai maitifitatagitoitadai damos maitiipucatadai
isducatai gifisoifia aapima. 11 Poduucai ganaagidi
aana maisiu gantaanadami ifialiditai apua. Aana
maata isbaigifialiadagi istumaasicada viaacagi.
12 Aana aamo iimidagai maiviaacana istumaasi
dai aamo iimidagai caaga viaacana aana. Aana
istutuidi istomasduucai oidacagi, istasconacatai
isbiuugimucatai aapa. 13 Aana tomasduucai
istutuidi isbaigifialiadagi, Suusi Cristo gifisoicai
cascada. 14Dai aapima alia caaga idui gifiootosdacai

soifii aidasi soimaa taatacatadai aana. =
15 Dai caaga maata aapima aidasi ii aana

Masedoniamu dai gifiaagacai gaaagidi aana isSuusi
Cristo arcaagacara vuviadami. Dai gooquiara
aamapacara ganampaidifia avaavoitudadami. Dai
aidasi ii aana Masedoniafidara mosacaasi aapima
Filipoosiara oidacami gifiootosdifia istucada
gifisoicada aana. 16 Aidasi quiaa daacatadai

aana Tesalonicara aapima aamo iimidagai
gifiootosdifia soifii. 17 Aana maitantaanadami
ifialidi vaamioma mosaipalidi aana isDiuusi
cangacara gannaijadagi. 18 Aapima casi giflootosi
mui naana maasi Epafaroditocada dai sivi
camaitagito aana vaamioma. Alia baigifialidi
aana goovaicada ismaacada gifiootosi dai Diuusi
baigaalidi aapa. 19 Dai garDiuusiga ganmaaquimu
vaaSl istumaasi tagito aapima. Agai naana maasi
viaa tavaagiara aapima vaavoitudai Suusi Cristo
cascada. 20 Gaaagai isvaascatai siaa duutuadagi
Diuusi garooga VaASCATA.

21  Diuuscada viaatuldi aana vaascatai
ismaacada vaavoitudai Suusi Cristo. Garaaduni
ismaacada tanai daraaja aana gifisamadu

Diuuscada ganviaatuldi aapa. 22 Dai vaasi gogaa
vaavoitudadami Diuuscada ganviaatuldi aapa,
siooma caaga agai ismaacada agaa rai quiidiara
oidaga Diuuscada ganviaatuldi.

23 Vai gartaaanadamiga Suusi Cristo caagacara
gannaidifia dai ganaamadu daacana.

Mosacaasi.

